
6 Bændur og fiskimenn
Bændur og fiskimenn rækta og skera upp afurðir af ökrum og gróðurlendi, safna villtum jurtum og ávöxtum, rækta, ala
eða veiða dýr, framleiða ýmsar húsdýraafurðir, rækta, vernda og nýta skóga, rækta eða veiða fisk og rækta eða safna
öðru sjávar- eða vatnafangi í þeim tilgangi að afla fæðis, húsnæðis og tekna fyrir sjálfa sig og heimili sitt. Fyrir flest
störf í þessum bálki er krafist kunnáttu skv. öðru kunnáttustigi ÍSTARF 95.
Verkefni bænda og fiskimanna eru venjulega: að undirbúa jarðveginn; að sá, planta, úða, bera á og skera upp akurafurðir;
að rækta grænmeti, og aðrar garðyrkjuafurðir; að safna villtum jurtum og ávöxtum; að rækta, ala, hirða eða veiða dýr
einkum til að fá kjöt, mjólk, ull, loðfeldi, skinn, silki, hunang eða aðrar afurðir; að rækta, vernda og nýta skóga; að
rækta eða veiða fisk; að rækta eða safna öðru vatna- eða sjávarfangi; að geyma og forvinna afurðirnar; að selja afurðirnar
til kaupenda, markaðssamtaka eða á mörkuðum. Verkstjórn annarra starfsmanna getur falist í starfssviðinu.

Athugasemd
Flokka skal sjálfsþurftarbændur eða -fiskimenn, þ.e. þá sem aðallega stunda bústörf eða fiskveiðar til að nýta framleiðsluna
til eigin neyslu ásamt einhverri tekjuöflun, í deild 92 Verkafólk við landbúnað og fiskveiðar.
Starfsmenn við landbúnað og fiskveiðar, sem aðallega sinna stjórnunarstörfum, skal flokka í klasann 121 Forstjórar og
aðalframkvæmdastjórar stærri fyrirtækja eða í starfaflokkana 1221 Yfirmenn framleiðslu- og rekstrardeilda í landbúnaði,
skógrækt og fiskveiðum og 1311 Framkvæmdastjórar í landbúnaði, skógrækt og fiskveiðum. Starfsmenn, sem aðallega
vinna við stjórnun véla og tækja í landbúnaði og skógrækt, skal flokka í klasa 833 Landbúnaðar- og vinnuvélastjórar.
Flokka skal starfsmenn við einföld eða einhæf störf, sem einkum fela í sér notkun einfaldra handverkfæra og krefjast
líkamlegrar áreynslu, lítillar eða engrar starfsreynslu eða þekkingar á starfinu og aðeins takmarkaðrar framtakssemi eða
sjálfstæðis í deild 92 Verkafólk við landbúnað og fiskveiðar.
Bústjóri/stýra og ráðsmaður flokkast sem bóndi, vinni viðkomandi hliðstæð störf.

61 Bændur og fiskimenn í vöruframleiðslu
Bændur og fiskimenn í vöruframleiðslu skipuleggja og vinna nauðsynleg verk til að rækta og skera upp afurðir af
ökrum, trjám eða runnum, safna villtum jurtum og ávöxtum, rækta, hirða eða veiða dýr, framleiða ýmsar búfjárafurðir,
rækta, vernda og nýta skóga, rækta eða veiða fisk og rækta eða safna öðru vatna- eða sjávarfangi til sölu eða dreifingar
með reglubundnum hætti til heildsala, markaðssamtaka eða á mörkuðum.
Verkefni í þessari deild felast venjulega í: að undirbúa jarðveginn; að sá, planta, úða, bera á og skera upp akurafurðir;
að rækta ávexti og aðrar afurðir af trjám og runnum; að rækta grænmeti og aðrar garðyrkjuafurðir; að safna villtum
jurtum, lyfjagrösum og ávöxtum; að rækta, ala, hirða eða veiða dýr einkum til að fá af þeim kjöt, mjólk, ull, loðfeldi,
skinn, silki, hunang eða aðrar afurðir; að rækta, vernda og nýta skóga; að rækta og ala fisk eða veiða; að rækta eða
safna öðru vatna- eða sjávarfangi; að geyma og forvinna afurðirnar; að selja afurðirnar til kaupenda, markaðssamtaka
eða á mörkuðum. Verkstjórn annarra starfsmanna getur falist í starfssviðinu.

611 Akuryrkju- og garðyrkjubændur
Akuryrkju- og garðyrkjubændur og garðyrkjumenn skipuleggja og vinna nauðsynleg verk til að sá og skera upp korn,
rækta ávaxtatré og önnur tré og runna, rækta grænmeti og lyfjagrös, garðyrkjuafurðir og afurðir uppeldisgarðyrkjustöðva
til sölu eða dreifingar með reglubundnum hætti til heildsala, markaðssamtaka eða á mörkuðum.
Verkefnin felast venjulega í: að ákveða hve mikið og hvers konar afurðir af ökrum, trjám og runnum á að rækta, svo og
af ylræktarafurðum, útimatjurtum, garðplöntum og öðrum garðyrkjuafurðum; að kaupa útsæði, fræ, korn og áburð; að
leigja eða fjárfesta í jörðum og jarðarbótum, húsakosti, vinnudýrum, tækjum og vélum; að undirbúa jarðveg, sá,
planta, rækta og skera upp ýmsar akurafurðir; að framleiða garðplöntur, blómlauka, fræ og útsæði; að geyma og
forvinna afurðirnar; að halda við húsakosti á jörð, vélum og tækjum; að afhenda eða flytja afurðirnar á markað.
Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

6111 Akuryrkju- og grænmetisbændur
Akuryrkjubóndi, kartöflubóndi, kornræktarbóndi

6113 Garðyrkju- og ylræktarbændur og garðyrkjumenn
Blómaræktandi, garðyrkjubóndi, gróðurhúsabóndi, skrúðgarðastjóri, skrúðgarðyrkjumaður, svepparæktandi,
ylræktarbóndi

6114 Bændur með blandað bú akuryrkju, garðyrkju og ylræktar
Bóndi með blandað bú (akuryrkjagrænmetisrækt-ylrækt)

612 Búfjárbændur
Búfjárbændur skipuleggja og vinna nauðsynleg verk til að rækta, ala og sinna búfénaði s.s. nautgripum, sauðfé,
svínum, hrossum og öðrum gripum, þ.m.t. fuglum, loðdýrum, alifuglum, veiðidýrum, og til að framleiða ýmsar
búfjárafurðir til sölu eða dreifingar með reglubundnum hætti til heildsala, markaðssamtaka eða á mörkuðum.

Verkefnin felast venjulega í: að ákveða tegund og fjölda húsdýra, veiðidýra, fugla og annarra dýra sem rækta á; að
kaupa dýr, framleiða og kaupa fóður og aðrar birgðir; að leigja eða fjárfesta í beitarlandi og jarðarbótum, húsakosti,
vélum, búfénaði og öðrum dýrum; að sinna búskaparstörfum, s.s. ræktun og uppeldi búfjár, alifugla o.s.frv., og framleiða
ýmsar búfjárafurðir; að geyma og forvinna afurðirnar; að halda við húsakosti á jörð, vélum og tækjum; að flytja og
selja afurðirnar á markað. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka.

6121 Kvikfjárbændur
Hrossabóndi, hundabóndi, hundaræktandi, kúabóndi, loðdýrabóndi, loðdýraræktandi, sauðfjárbóndi,
tamningamaður

6122 Alifuglabændur
Alifuglabóndi, eggjaframleiðandi, kjúklingabóndi

6124 Búfjárbændur með blandað bú
Búfjárbóndi með blandað bú

6129 Búfjárbændur ófl.a.
Búfjárbóndi ófl.a.

613 Akuryrkju- og búfjárbændur með blandað bú
Akuryrkju- og búfjárbændur með blandað bú skipuleggja og stunda blandaðan búskap sem skilar bæði búfjár- og
akuryrkjuafurðum til sölu eða dreifingar með reglubundnum hætti til heildsala, markaðssamtaka eða á mörkuðum.
Verkefnin felast venjulega í: að ákveða hve mikið og hvaða afurðir af ökrum, trjám eða runnum og hvaða búfé á að
rækta; að kaupa fræ og útsæði, áburð, fóður og aðrar birgðir; að leigja eða fjárfesta í ræktanlegu landi eða beitilandi,
búfé, húsakosti og vélum; að stunda bústörf, s.s. landrækt, sáningu, ræktun og uppskeru afurða af ökrum; að rækta, ala
og hirða búfé og framleiða ýmsar búfjárafurðir; að halda við húsakosti á jörð, vélum og tækjum; að geyma og stunda
lágmarksúrvinnslu afurðanna; að afhenda eða flytja afurðirnar á markað. Verkstjórn annarra starfsmanna getur falist í
starfssviðinu.
Störf í þessum klasa eru flokkuð í eftirfarandi starfaflokk:

6130 Akuryrkju- og búfjárbændur með blandað
Bóndi með blandað bú (akuryrkja-búfjárrækt)

614 Skógræktarfólk
Skógræktarfólk og aðrir við skyld störf skipuleggja og vinna nauðsynleg verk til að rækta, varðveita og nýta skóga til
sölu eða dreifingar á skógarafurðum með reglubundnum hætti til heildsala, markaðssamtaka eða á markaði.
Verkefnin felast venjulega í: að rækta upp og hirða um skógarsvæði; að merkja tré sem á að höggva og meta timburmagn;
að fella tré og saga niður í staura; að snyrta og klippa af trjám; að grófvinna timburafurðir úr staurum á skógarhöggsstað;
að stafla staurum, setja í rennur eða fleyta niður ár; að stjórna einföldum ofni eða pressu til að breyta viði í viðarkol eða
vinna hráa terpentínu úr viði; að standa vaktir til að koma í veg fyrir skógarelda og taka þátt í slökkvistarfi ef eldar
kvikna. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

6141 Skógræktarfólk
Skógræktarbóndi, skógtæknir, skógræktarmaður

6142 Kolagerðarfólk
Kolagerðarmaður

615 Fiskimenn og aðrir veiðimenn
Fiskimenn og aðrir veiðimenn veiða, rækta og ala fisk og önnur sjávar- eða vatnadýr eða veiða spendýr, fugla og
skriðdýr til sölu eða dreifingar með reglubundnum hætti til heildsala, markaðssamtaka eða á mörkuðum.
Verkefnin felast venjulega í: að ganga frá netum og öðrum veiðarfærum og veiðitækjum; að stjórna fiskiskipum að, frá
og á fiskimiðum; beita, leggja og draga inn veiðarfæri; að hreinsa, frysta, ísa eða salta afla í landi eða um borð; að
rækta og ala fisk, skelfisk, krækling eða annað vatna- eða sjávarfang; að veiða og leggja gildrur fyrir spendýr, fugla eða
skriðdýr. Verkstjórn annarra starfsmanna getur falist í starfssviðinu.
Störf í þessum klasa eru flokkuð í eftirfarandi starfaflokka:

6151 Fiskeldisfólk
Fiskeldisbóndi, fiskeldistæknir, skeldýrabóndi

6152 Fiskimenn við strandveiðar
Bátsmaður á báti, beitingarmaður, grásleppukarl, háseti á báti, háseti á togara, kafari við veiðar, landformaður,
landmaður, netamaður á báti, skipstjóri á báti, stýrimaður á báti, trillukarl

6153 Fiskimenn við úthafsveiðar
Bátsmaður á frystitogara, bátsmaður á ísfisktogara, bátsmaður á úthafsveiðiskipi, háseti á frystitogara, háseti
á ísfisktogara, háseti á úthafsveiðiskipi, netamaður á frystitogara, netamaður á ísfisktogara, skipstjóri á
frystitogara, skipstjóri á ísfisktogara, skipstjóri á  úthafsveiðiskipi, stýrimaður á frystitogara, stýrimaður á
ísfisktogara, stýrimaður á úthafsveiðiskipi

6154 Veiðimenn
Fuglaveiðimaður, hreindýraveiðimaður, hvalveiðimaður, minkaveiðimaður, refaskytta, rjúpnaskytta,
selveiðimaður, skipstjóri á hvalveiðiskipi, skotveiðimaður, stýrimaður á hvalveiðiskipi

